
Platforma
za mir
Konkretan alat za spajanje različitosti, izgradnju 
povjerenja i postizanje širokog dogovora u Bosni 
i Hercegovini

www.probuducnost.ba



Platforma za mir nastajala je od 2017. na terenu, od naroda; svoj 
pečat platformi dali su načelnici i gradonačelnici, vjerski lideri, 
mladi, žene, žrtve rata, NVO i političari. Eksperti za izgradnju mira 
i povjerenja potom su uokvirili sve želje i htijenja navedenih u ovaj 
okvirni dokument, koji je postao prepoznatljiv i opšteprihvaćen 
temelj za ukupna nastojanja na izgradnji povjerenja i mira i postizanja 
širokog dogovora u našoj zemlji. 

Kako i zašto je nastala 
i šta je Platforma za mir?



“Prihvatajući vlastitu odgovornost za 
stvaranje društva u kojem će mir biti 
prioritet iznad svih ostalih.”



Ko je usvojio i
podržao Platformu
za mir do danas?
Oba doma Parlamentarne skupštine Bosne i Hercegovine, 
Vijeće/Savjet ministara BiH, Skupština Kantona/Županije 
Zapadnohercegovačke, više od 70 načelnika i gradonačelnika, 
preko 15 lokalnih parlamenata, devet većih parlamentarnih 
političkih partija, vladika Grigorije, kardinal Vinko Puljić, 
muftija mostarski Salem Dedović, brojni mediji, preko 10 
udruženja žrtava rata iz svih naroda i više od 20 NVO. 
Platformu su ranije podržala i sva tri člana Predsjedništva 
BiH, zastupnici iz svih većih stranaka u PS BiH, ministrica za 
ljudska prava i izbjeglice BiH, Zajednička komisija za ljudska 
prava i izbjeglice oba doma PS BiH i drugi.



Platformu "prate" i konkretni akcioni planovi, kako bi se omogućilo 
provođenje odredbi iz tog dokumenta. Akcione planove usvojile su 
brojne institucije, udruženja i organizacije. Platforma za mir, može 
se reći, zavisi od akcionih planova, koji su razvijeni posebno za svaku 
društvenu sferu: institucije države, skupštine, lokalne zajednice, 
crkve i vjerske zajednice, medije i ostale. 

Kako se Platforma za 
mir provodi u praksi?



Kao rezultat provedbe Platforme za mir, kroz akcione planove, 
načelnici koji dolaze iz različitih naroda zajednički su posjetili 
mjesta stradanja civilnih žrtava rata, u nekoliko navrata i na nekoliko 
lokacija u BiH; udruženja žrtava rata organizovala su zajednička 
javna svjedočenja za odbornike u skupštinama, mlade, političare i 
ostale, koji su, iz prvog lica, slušali o užasima rata i činjenici da 
oružani sukob nije romantična, nego krvava bajka; vjerski lideri 
organizovali su događaje na kojima su ugostili pripadnike drugih i 
drugačijih vjeroispovijesti, a na kojima se, konačno, počelo razgovarati 
o sličnostima naših vjera i neophodnosti istinskog pomirenja; 
mediji su posvetili pažnju temama koje zbližavaju i ohrabruju 
narode i građane, dok su mladi počeli sarađivati na terenu i zajed-
ničkim radom pokazivati svima da možemo, hoćemo i trebamo živjeti 
zajedno i da mir, zaista, nema alternativu. 

Primjeri
iz prakse





Narodna, uz suštinsku, zagovaračku i tehničku podršku 
USAID-ovog projekta PRO-Budućnost, koji provodi CRS sa 
partnerima.

"Čija je"
Platforma za mir?



PRO-Budućnost je projekat Agencije za međunarodni razvoj 
Sjedinjenih Američkih Država (USAID), koji provodi američka 
humanitarna i razvojna agencija Catholic Relief Services (CRS), 
zajedno sa partnerima, u preko 70 lokalnih zajednica u Bosni i 
Hercegovini.  

Povjerenje, razumijevanje,
odgovornost za budućnost

